
sþ. 51. Fyrirspurnir. r47. mál]
I. Til landbúnaðarráðherra um útflutningsuppbætur á landbúnaðarafurðir.

Frá Sigurði Björgvinssyni.

1. Hversu mikill er útflutningur landbúnaðarafurða á þessu ári og hvað er
áætlað að hann verði mikill á næsta ári?

2. Hvað má áætla að verja þurfi miklu fé til að verðbæta þann útflutning
til fulls á næsta ári að því marki sem lög mæla fyrir um?

3. Hvað mundi mismunur á þeirri upphæð, sem í frumvarpi til fjárlaga fyrir
árið 1976 er ætluð til uppbóta á útfluttar landbúnaðarafurðir, og hinni,
sem felst í svari við spurningu 2, vega hátt til lækkunar á kaupi bónda
vísitölubúsins?



II. Til samgönguráðherra um dýpkunar skip og dýpkunarframkvæmdir.

Frá Sigurlaugu Bjarnadóttur.

1. Hvað líður kaupum eða leigu á nýju dýpkunarskipi samkv. ályktun frá
síðasta þingi?

2. Hver hafa verkefni dýpkunarskipsins Grettis verið á yfirstandandi ári?
3. Hve margar hafnir á landinu bíða nú dýpkunarframkvæmda?
4. Hefur verið leitað til innlendra aðila, sem hugsanlega gætu tekið að sér

sams konar verkefni og Grettir?

III. Til iðnaðarráðherra um samstarf við erlenda aðila um virkjanir og stóriðju
á Austurlandi.

Frá Ólafi Ragnari Grímssyni.

1. Við hvaða erlenda aðila hafa íslenskar stofnanir haft samband vegna
nýrra virkjana og/eða hugsanlegrar stóriðju á Austurlandi og hverjir
hafa haft frumkvæði að slíkum samböndum?

2. Hvers eðlis hafa þessi samskipti verið, t. d. kynnisferðir, viðræður, stofn-
un formlegra eða óformlegra samstarfsnefnda, eða annað?

IV. Til forsætisráðherra um áætlanagerð Framkvæmdastofnunar ríkisins.

Frá Ólafi Ragnari Grímssyni.

1. Hve margar og hvaða áætlanir hefur Framkvæmdastofnun ríkisins verið
falið að gera frá upphafi starfsemi stofnunarinnar?

2. Hvaða áætlunum hefur Framkvæmdastofnun ríkisins lokið?
3. Hvaða áætlanir eru nú á vinnslustigi og hvenær er áformað að ljúka þeim?
4. Hvenær er áformað að ljúka þeim áætlunum sem ekki eru komnar á

vinnslustig?
5. Hve marga viðbótarstarfsmenn þarf Framkvæmdastofnun ríkisins til að

geta lokið fyrir 1980 þeim áætlunum sem henni hefur þegar verið falið
að gera?

V. Til samgönguráðherra um undanþágu afnotagjalda fyrir síma.

Frá Vilborgu Harðardóttur.

1. Hvað líður framkvæmd laga nr. 24 1975, um breyting á lögum nr. 30 frá
1941, um fjarskipti. um að þeir, sem hljóta uppbót á elli- og örorku-
lífeyri, verði undanþegnir afnotagjöldum fyrir síma?

2. Hefur reglugerð þessa efnis verið samin?

VI. Til menntamálaráðherra um undanþágu afnotagjalda af hljóðvarpi og sjón-
varpi.

Frá Vilborgu Harðardóttur.

1. Hve margir elli- og örorkulífeyrisþegar njóta undanþágu afnotagjalda af
hljóðvarpi og sjónvarpi samkvæmt 31. gr. reglugerðar um ríkisútvarp frá
1. nóv. 1972?

2. Hve mörgum væri heimil undanþága samkvæmt túlkun yfirmanna ríkis-
útvarpsins?



VII. Til menntamálaráðherra um kynlífsfræðslu í skólum.

Frá Vilborgu Harðardóttur.

1. Hafa fræðsluyfirvöld gert ráðstafanir til að veita fræðslu um kynlíf og
siðfræði kynlífsins á skyldunámsstigi í skólum landsins og á öðrum náms-
stigum samkvæmt 7. gr. laga um ráðgjöf og fræðslu varðandi kynlíf og
barneignir og um fóstureyðingar og ófrjósemisaðgerðir?

2. Hvenær má vænta þess að slík fræðsla komi á námsskrá?

VIII. Til heilbrigðisráðherra um ráðgjafarþjónustu.

Frá Vilborgu Harðardóttur.

1. Hvað líður framkvæmd 1. kafla núgildandi fóstureyðingarlöggjafar um ráð-
gjöf og fræðslu varðandi kynlíf og barneignir?

2. Hve viða er vísir að slíkri ráðgjöf nú?

IX. Til forsætisráðherra um barnalífeyri og meðlög.

Frá Ragnari Arnalds.

Hvað líður efndum á loforði hæstv. forsætisráðherra, sem hann gaf efri
deild Alþingis 15. maí s.l., að ríkisstjórnin taki greiðslur barnalífeyris og
meðlaga til sérstakrar endurskoðunar?

Er ekki hæstv. forsætisráðherra ljóst að könnun áframfærslukostnaði
barna einstæðra foreldra samkvæmt lögum um launajöfnunarbætur o. fl., nr.
13 23. maí 1975, hófst ekki fyrr en nú í haust og lýkur því ekki á þessu ári,
og er því fráleitt að draga öllu lengur að taka ákvarðanir til bráðabirgða um
sérstaka hækkun barnalífeyris og meðlaga?


